RELACION

PËR

PROJEKTVENDIMIN 

“PËR MIRATIMIN E
STRATEGJISË  SW SHÇBA-SË 2020 – 2024 SI DHE PLANIT E VEPRIMIT PËR PERIUDHËN 2020 – 2022”
I. QËLLIMI I PROJEKTVENDIMIT DHE OBJEKTIVAT QË SYNOHEN TË ARRIHEN 
Projektvendimi “Për Strategjinë e SHÇBA-së 2020 – 2024 si dhe planin e veprimit për periudhën 2020 – 2022” është një dokument i nivelit strategjik afatmesëm, që hartohet për herë të parë. 

Ai pasqyron politikat shtetërore për zhvillimin e këtij shërbimi të rëndësishëm, të ngritur posaçërisht nga ligji për të mbrojtur integritetin dhe veprimtarinë e Policisë së Shtetit, Gardës së Republikës dhe punonjësit e Shërbimit të Mbrojtjes nga Zjarri dhe Shpëtimin, punonjësve të tyre dhe të drejtat e liritë e shtetasve.  

Qëllimi i këtij dokumenti është të modelojë organizimin dhe funksionimin e SHÇBA-së për të zhvilluar e përafruar më tej standardet, me ato të vendeve perëndimore dhe ndërtuar një shërbim publik përfaqësues e me integritet të lartë, të besueshëm nga opinioni publik, transparent dhe efikas për mbrojtjen e ligjshmërisë, interesave të shtetit e komunitetit; si dhe të përcaktojë vizionin, prioritetet e objektivat strategjike me politikat dhe alternativat e zhvillimit për të ardhmen.

Dokumenti materializon politiken shtetërore për SHÇBA-në. 

Ai u vjen në ndihmë :

a) organeve vendimmarrëse për të realizuar politikat në zhvillimin institucional dhe burimeve të nevojshme;

b) drejtuesve të shërbimit për zhvillimin e standardeve të shërbimit dhe rritjen e efiçencës në kryerjen e detyrave; 

c) institucionet ligjzbatuese që përfshihen në objektin e veprimtarisë së këtij shërbimi; 

d) punonjësve të shërbimit, për tu organizuar në kryerjen e detyrave; 

e) aktorëve të tjerë shtetërorë e shoqërorë qe i lidh veprimtaria; 

f) opinionit publik, i cili është shumë i interesuar.              

Konkretisht, Projektvendimi synon, që t’i japë mundësi 
· reformimit të Shërbimit, për të luftuar korrupsionin si dhe për të parandaluar veprimtarinë e kundërligjshme në radhët e strukturave subjekte të Shërbimit, duke e përafruar atë me agjencitë e tjera homologe të BE-së.

· transformimit të Shërbimit drejt një modeli më demokratik sipas standardeve të EPAC-ut, si në aspektin e misionit, ashtu edhe në drejtim të përcaktimit të detyrave funksionale, përgjegjësive, strukturës dhe personelit.
· forcimit të funksionit të Shërbimit, në zbatim të parimeve të respektimit të lirive dhe të drejtave të njeriut.
· rritjes së kapaciteteve të shërbimit për një qasje proaktive ndaj fenomeneve korruptive të subjekteve të shërbimit.
· parandalimit, zbulimit, dokumentimit dhe hetimit paraprak të veprimtarisë kriminale e korruptive, në strukturat subjekt i shërbimit.
· përmirësimit të infrastrukturës teknologjike të shërbimit për t’iu përgjigjur dinamikës dhe kërkesave në rritje.
· Realizimit të përgjegjësive të shërbimit, për vlerësimin kalimtar e periodik të punonjësve si dhe verifikimit për pajisjen me certifikatë të sigurimit të personelit, përgjegjësi shtesë të shërbimit, të ardhura si rezultat i reformës në sistemin e drejtësisë si dhe ligjit 12/2018.

II. VLERËSIMI I PROJEKTVENDIMIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE.

Projektvendimi është pjesë e reformës në strukturat e sigurisë, gjë e cila është në përputhje me programin politik të Këshillit të Ministrave, pasi prioriteti i qeverisë për vitet në vazhdim është rritja e parametrave të rendit e sigurisë publike, forcimi i mëtejshëm i luftës kundër krimit në përgjithësi e atij të organizuar në veçanti, si dhe luftës kundër terrorizmit.
II. ARGUMENTIMI I PROJEKTVENDIMIT LIDHUR ME PËRPARËSITË, PROBLEMATIKAT, EFEKTET E PRITSHME.
Miratimi i këtij Projektvendimi është i domosdoshëm për faktin se strategjia dhe plani i veprimit do të sjellë rritje të standardeve lidhur me mbikëqyrjen dhe forcimin e luftës së parandalimit të korrupsionit dhe veprave korruptive të shfaqur në çdo formë nga punonjësit e strukturave të Ministrisë së Brendshme (Policia e Shtetit, Garda e Republikës, PMNZZH dhe struktura të tjera në vartësi të Ministrisë së Brendshme).

Forcimi i standardeve shihet në drejtim të përcaktimit qartë të veprimtarisë mbikëqyrëse që kryen Shërbimi nëpërmjet vëzhgimit, auditimit, verifikimit, testimit, dhe analizës me qëllim respektimin e ligjshmërisë nga ana e strukturave. Veprimtaria e mbikëqyrjes do të ketë për qëllim të kontrollojë zbatimin e ligjshmërisë për përmbushjen e detyrave, administrimin e pronës, pajisjeve e teknologjisë, si dhe burimeve njerëzore të strukturave.  

Përpos kësaj, përmes miratimit të kësaj strategjie, do të mundësohet fuqizimi i kompetencave të këtij institucioni, duke ndërmarrë masa të përshtatshme për veprimtarinë e mbikëqyrjes procedurale, veprimtarinë e mbikëqyrjes administrative si dhe veprimtarinë verifikuese të Shërbimit. Për herë të parë, synohet që të përfshihet në këtë strategji vlerësimi kalimtar dhe periodik i punonjësve të strukturave si dhe veprimtaria për verifikimin e punonjësve të strukturave e jo vetëm, për pajisjen me “certifikatë të sigurimit të personelit”, për njohjen, prodhimin, ruajtjen, transportimin, transmetimin e informacionit të klasifikuar gjatë ushtrimit të detyrës ose në përmbushje të një veprimtarie në kuadrin e respektimit të parimit “nevojë për njohje.
Krahas kësaj, trajtimi i ankesave dhe informacioneve të publikut, vlerësimi si dhe informimi për zgjidhjen e ankesës, do të informatizohet duke krijuar në mënyrë të mirëfilltë regjistrin elektronik të administrimit të ankesave të qytetarëve ndaj punonjësve të strukturave. 
Gjithashtu, synohet që në Rregulloren e Shërbimit do të bëhen parashikime më të hollësishme lidhur me administrimin, trajtimin dhe vlerësimin e ankesave të personit, publikut si dhe punonjësit të strukturave.

Projekt vendimi siguron një organizim më të mirë të Shërbimit për sa i përket funksionimit dhe rritjes së performancës së tij, duke arritur qëllimet dhe objektivat si të qeverisë dhe rritjes së besimit tek publiku. Theksojmë se, nisur nga problematikat e adresuara në Shërbim, zgjidhja e tyre është reformimi plotësisht i Shërbimit për Çështjet e Brendshme dhe Ankesat në Ministrinë e Brendshme, si një shërbim i cili duhet të jetë e orientuar drejt informacionit cilësor si dhe veprimeve proaktive me qëllim parandalimin dhe zbulimin e veprimtarisë korruptive dhe asaj të kundërligjshme në tërësi.  
Projekt vendimi është përshtatur me ndryshimet bashkëkohore të shërbimeve homologe e kryesisht standardet e EPAC-ut (Partnerët Evropiane Kundër korrupsionit), me qëllim rritjen e efikasitetit përgjatë veprimtarisë së strukturave subjekte të Shërbimit, duke garantuar respektimin dhe mbrojtjen e të drejtave të të qytetarëve dhe vendosjen para përgjegjësisë ligjore të punonjësve që kryejnë veprime të kundërligjshme. 
Nisur sa më sipër, projektvendimi i paraqitur për miratim është në harmoni të plotë me reformat e  ndërmarra dhe prioritetet e përcaktuara nga qeveria.

IV. VLERËSIMI I LIGJSHMËRISË, KUSHTETUESHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR.

Projektvendimi është hartuar në përputhje me Kushtetutën e Republikës së Shqipërisë dhe është në harmoni me standardet e shërbimeve homologe e kryesisht standardet e EPAC-ut (Partnerët Evropiane Kundër korrupsionit). Ai mbështetet në:
· Paketa ligjore që rregullon SHÇBA dhe legjislacioni që lidhet me veprimtarinë e tij, 

konventat ndërkombëtare.
· Raportet e vlerësimit të brendshëm dhe vlerësimit të jashtëm (të  partnerëve 

ndërkombëtarë) me gjetjet që ata pasqyrojnë. 

· Raporte, analiza e statistika të shërbimit dhe organeve që janë objekt i veprimtarisë,

· Manuali i EPAC-ut dhe EAC-ut për parimet dhe standardet që duhet të plotësojnë 

agjencitë e mbikëqyrjes së autoritetit policor.
· Dokumentet strategjike shtetërore për luftën kundër Korrupsionit dhe reformimin e 

institucioneve të ndryshme që merren me zbatimin e ligjit e dhënien e drejtësisë.
V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE.
Projektvendimi nuk synon përafrimin me acquis të Bashkimit Evropian.
VI. PËRMBLEDHJE SHPJEGUESE E PËRMBAJTJES SË PROJEKTVENDIMIT
Strategjia e SHÇBA 2020 – 2024, përbëhet nga dy pjesë.

VI.1 NË KAPITULLIN E PARË TRAJTOHET :
Vlerësimi për mjedisin dhe SHÇBA-në, duke u ndalur tek legjislacioni, struktura, personeli, kushtet e teknologjia, marrëdhëniet me publikun etj. 

Në fund bëhen konkluzionet dhe rekomandimet përkatëse.
VI.2 NË KAPITULLIN E DYTË TRAJTOHEN:
Vlerat, vizioni, misioni dhe veprimtaria e SHÇBA-së e konkretisht:
Veprimtaria e SHÇBA-së, vlerëson dhe mbështetet në: 

· Vlerat më të mira që mbart populli shqiptar dhe vokacionin e tij evropian.
· Sistemin e legjislacionit të brendshëm dhe kuadrin ligjor ndërkombëtar.
· Vlerat e shërbimit dhe punonjësve të tij, të shprehura në legjislacion, aktet e brendshme normative; himnin, flamurin, simbolet.
· Parimet e rëndësishme të besueshmërisë, efikasitetit, objektivitetit, transparencës, efiçencës e llogaridhënies dhe integritetin e punonjësve në detyrë.
· Arritjet e shërbimit për mbikëqyrjen e Policisë; mbrojtjen e integritetit të saj dhe punonjësve nga shkeljet ligjore e veprat korruptive.

· Besimin dhe gatishmërinë e opinionit publik, aktorëve të tjerë shtetërorë dhe sipërmarrjes së lirë për të bashkëpunuar e ndihmuar shërbimin.
II.2 Vizioni
Vizioni i SHÇBA është:

SHÇBA-ja, bazuar në vlerat e shoqërisë shqiptare, nevojat e komunitetit për siguri dhe mbrojtje të të drejtave e lirive themelore, si dhe në vlerat e punonjësve të tij; do të punojë me përkushtim, në bashkëpunim me qytetarët dhe aktorët e tjerë shtetërorë; për të mbrojtur integritetin e Policisë, strukturave të tjera të përcaktuara në ligj dhe punonjësve të tyre; të drejtat e qytetarëve dhe dinjitetin njerëzor; si dhe për tu siguruar punonjësve trajtim të merituar, mbrojtje dhe karrierë të suksesshme ”.

Drejtimi i SHÇBA duhet të përcjellë mënyrë të vazhdueshme e me të gjitha mjetet tek punonjësit e vetë dhe opinioni publik:

 a) Deklaratën e vizionit dhe
 b)Misionin e ngarkuar nga ligji, për ti njohur dhe përdorur ato si busull orientuese në veprimtarinë e përditshme. 

Vizioni është rrjedhojë logjike e analizës së faktorëve të brendshëm dhe atyre të mjedisit të jashtëm. Ai bazohet në misionin e ngarkuar nga ligji, vlerat dhe burimet që administrohen, si dhe nevojat që kanë strukturat që përbëjnë objekt të veprimtarisë dhe vetë opinioni publik. 

Vizioni shpreh atë çka SHÇBA-ja dëshiron të jetë dhe të bëjë për qytetarët dhe punonjësit e saj, duke konsideruar vlerat e përmendura më sipër dhe arritjet në kryerjen e detyrave; burimet e vëna në dispozicion; për siguruar standarde të përafërta të shërbimit me ato të vendeve të BE dhe garantuar integritet të lartë të strukturave dhe punonjësve të tyre që përcaktohen në ligj. 

II.3 Misioni

Misioni i SHÇBA, është:

“Garantimi i zbatimit të ligjit, mbrojtja e interesave të ligjshëm të shtetit, si dhe të drejtave të shtetasve, nga veprimet dhe mosveprimet e kundërligjshme të punonjësve të strukturave, pavarësisht nga funksioni dhe grada”.(neni 4). 

Misioni i formatuar nga ligjvënësi, është i ndërtuar e bazohet mbi këto vlera dhe i përdor ato për përmbushjen e detyrave në mbrojtje të interesit publik, të drejtave e lirive të qytetarëve. Në thelb të misionit, ligji ka vendosur: “mbrojtjen e interesave të shtetit (garantimin e pastërtisë e integritetit të strukturave ligj zbatuese dhe punonjësve të tyre); si dhe “mbrojtjen e të drejtave të qytetareve” nga shpërdorimi i autoritetit shtetëror.

Misioni dhe përgjegjësitë e ngarkuara nga ligji e shoqëria për shërbimin, nuk mund të realizohen nga punonjësit, sado të zotë qofshin, nëse ata nuk kanë integritet të lartë si individë dhe organizatë, që do të thotë se ata duhet të jenë me cilësitë më të mira morale e profesionale;  të gëzojnë besimin e punonjësve të strukturave që mbikëqyrin dhe njëherësh opinionit publik, të cilit i shërbejnë. 

Është përgjegjësi e drejtuesve të shërbimit dhe strukturave në çdo nivel, për t’ju përkushtuar sigurimit të vlerave në radhët e veta; si dhe promovimit të vazhdueshëm e përdorimit të tyre për motivimin e punonjësve në kryerjen e detyrave, si kusht për zhvillimin e standardeve dhe treguesve të punës.

VI.3 NË KAPITULLIN E TRETË  TRAJTOHEN PRIORITETET DHE OBJEKTIVAT STRATEGJIKË
Prioritetet e SHÇBA-së për vitet 2020 – 2024 janë: 

PRIORITETI STRATEGJIK A
FORCIMI I INTEGRITETIT TE STRUKTURAVE LIGJZBATUESE

Objektivat për këtë drejtim do të jenë: 

1. Qasja moderne për të përmirësuar integritetin e policisë
2. Zhvillimi i procesit të vlerësimit kalimtar dhe periodik të punonjësve, për të mbrojtur e pasuruar më tej vlerat dhe integritetin e organeve dhe punonjësve, sipas kritereve e procedurave të përcaktuara në legjislacion.

PRIORITETI STRATEGJIK B
ZHVILLIMI I STANDARDEVE TË SHÇBA, PËR TË KRIJUAR NJË SHËRBIM PUBLIK QË FUNKSIONON MBI BAZËN E LIGJIT DHE PARIMEVE DEMOKRATIKE; TË HAPUR, DINAMIK, TË BESUESHËM, EFIKAS DHE EFIÇENT, TRANSPARENT E KONTROLLUESHËM; 
Objektivat për këtë drejtim do të jenë:

1. Përmirësimi i infrastrukturës ligjore e organizative (ligjit organik të SHÇBA, akteve të tjera nënligjore, organizimit e funksionimit të Shërbimit) dhe përafrimi me ato të vendeve perëndimore, për të rritur eficensën e shërbimit dhe përmbushur misionin e ngarkuar.

2. Sigurimi i burimeve të duhura (njerëzore, materiale e teknologjike), për të krijuar kushtet e nevojshme dhe motivuar punonjësit në kryerjen e detyrave.

PRIORITETI STRATEGJIK C
PËRMIRËSIMI I DREJTIMIT DHE BASHKËPUNIMIT ME ORGANET QË JANE OBJEKT I VEPRIMTARISË; OPINIONIN PUBLIK DHE AKTORË TË TJERË SHTETËRORË, SHOQËRORË, E TË SIPËRMARRJES SË LIRË;    
Objektivat për këtë drejtim do të jenë:  

1. Përmirësimi i menaxhimit të shërbimit në të gjitha nivelet për të siguruar një shërbim efikas dhe transparent për të menaxhuar burimet dhe motivuar punonjësit në kryerjen e detyrave.

2. Forcimi i bashkëpunimit me organet që janë objekt i veprimtarisë së shërbimit dhe punonjësit e tyre; organet e agjencitë e tjera publike dhe ato homologe të rajonit e më gjerë.

3. Forcimi i bashkëpunimit me publikun; median; organizma të shoqërisë civile, sipërmarrjen e lirë dhe qytetarët, për të rritur besimin e mbështetjen në kryerjen e detyrave.

PRIORITETI STRATEGJIK D
RRITJA E PERFORMANCËS SË SHËRBIMIT, PËR PARANDALIMIN, ZBULIMIN DHE HETIMIN E SHKELJEVE TË LIGJIT, KORRUPSIONIT E VEPRAVE TË TJERA PENALE NË RADHËT E PUNONJËSVE TË ORGANEVE, PËR TË MBROJTUR INTEGRITETIN E VEPRIMTARINË E RREGULLT SHTETËRORE DHE TË DREJTAT E LIRITË THEMELORE TË SHTETASVE.    
Objektivat për këtë drejtim do të jenë: 

1. Sigurimi i informacionit duke përdorur të gjitha burimet dhe mjetet e mundshme ligjore dhe administrimi i tij për njohjen e gjendjes, parandalimin e zbulimin e veprave korruptive.

2. Trajtimi i ankesave të qytetarëve dhe subjekteve të ndryshme, me objektivitet e transparencë.

3. Inspektimi i strukturave ligj zbatuese, për të parandaluar shkeljet ligjore në ushtrimin e autoritetit dhe kompetencave të dhëna nga ligji.

4. Hetimi i shkeljeve të ligjit, korrupsionit dhe veprave të tjera penale të kryera nga punonjës të organeve shtetërore që janë objekt i veprimtarisë së Shërbimit

VI.4 NË KAPITULLIN E KATËRT TRAJTOTET BUXHETI

SHÇBA ka buxhetin e vetë që është një zë i veçantë në buxhetin e ministrisë së brendshëm, por për administrimin e tij nuk ka pavarësinë e plotë. Vartësia nga ministria për menaxhimin e burimeve financiare, materiale e teknologjike, është një minus në standardet e shërbimit, i cili ndikon edhe në treguesit e punës që ai realizon.

Buxheti i planifikuar për shërbimin në vitet e fundit ka shënuar rritje, por në fushën e investimeve shifra është e pamjaftueshme në raport me nevojat për mjediset e kushtet e punës dhe teknologjinë në përdorim.

Mos mbështetja me burimet e duhura financiare për plotësimin e kushteve e teknologjisë, kanë ndikuar dukshëm në klimën e mobilizimit të personelit si dhe në treguesit e veprimtarisë së këtij shërbimi. Duke vlerësuar:
· Gjendjen aktuale të SHÇBA, i cili nuk ka kushte normale pune, mjedise, pajisje, mjete lëvizje e komunikimi etj; dhe po kështu nuk administron teknologji e programe bashkëkohore për proceset e punës.
· Objektin e shtuar të punës; përgjegjësitë dhe objektivat e caktuara në ketë dokument strategjik e programe të tjera shtetërore.
· Praktikën disavjeçare të buxhetimit në nivele të ulëta, i cili nuk ka mbështetur plotësisht realizimin e detyrave të shtruara, është e nevojshme:
Se pari - të ndryshojë Politika e buxhetimit për Shërbimin, e cila duhet të jetë në harmoni me detyrimet e përcaktuara në ligj dhe programet e punës dhe në mbështetje të tyre për të realizuar misionin dhe përgjegjësitë.

Se dyti - të bëhet një investim prioritar (extra), mbi bazën e nevojave e projekteve përkatëse për krijimin e kushteve dhe instalimin e teknologjisë së re, për të motivuar punonjësit, ndryshuar imazhi i shërbimit dhe eficenca në detyrat e ngarkuara. 

VI. 5 NË KAPITULLIN E PESTË TRAJTOHET ZBATIMI, MONITORIMI DHE VLERËSIMI I STRATEGJISË E KONKRETISHT:
V.1 Përgjegjësitë për zbatimin e Strategjisë 

Ky dokument i nivelit strategjik dhe Plani i veprimit që e shoqëron, materializojnë vizionin, objektivat dhe politikat shtetërore që do të ndiqen për zhvillimin e standardeve të shërbimit dhe rritjen e treguesve të punës.
Zbatimi i strategjisë dhe planit të veprimit për ndryshimin e standardeve të SHÇBA, kërkon zbërthim në plane të tjera sipas strukturave e përgjegjësive të ngarkuara; harmonizim të politikave të zhvillimit me ato të Ministrisë së Brendshme, PSH e strukturave të tjera; agjencive ligj zbatuese dhe sistemin e drejtësisë; si dhe mbështetje prioritare me buxhet nga strukturat përgjegjëse.
Autoriteti përgjegjës politik për zbatimin e Strategjisë së SHÇBA është Ministri i Brendshëm dhe struktura të tjera që merren me politikat në fushën e sigurisë publike dhe burimet që nevojiten. 
Përgjegjësia administrative për realizimin e kësaj strategjie është e Drejtorit të SHÇBA dhe drejtuesve të tjerë nga niveli qendror e deri në bazë, të cilat duhet të udhëheqin gjithë procesin e ndryshimit të infrastrukturës ligjore e organizative dhe njëherësh të drejtojnë nga afër shërbimin për kryerjen e detyrave kundër paligjshmërisë dhe veprimeve korruptive.
Kjo kërkon planifikim, për sigurimin e personelit të nevojshëm me standardet e duhura profesionale; krijimin e kushteve të punës dhe kompletimin e mjediseve e teknikës së shërbimit; sigurimin e buxhetit të nevojshëm për të plotësuar nevojat e shërbimit dhe të drejtat e punonjësve.

Është përgjegjësi dhe detyrë e autoriteteve drejtuese të SHÇBA dhe strukturave të tjera, që në përshtatje me kushtet konkrete e veçoritë e shërbimeve, të;
a) Zbërthejnë strategjinë me strukturat vartëse; strukturat që përfshihen në objektin e 

veprimtarisë; partnerët ndërkombëtarë si dhe aktorë të tjerë shtetërorë e shoqërorë;
b) Ndërtojnë planifikimin përkatës sipas prioriteteve dhe objektivave të përcaktuara (të 

nivelit taktik e operacional); 

c) Hartojnë programet dhe projektet e ndryshme (ligjore, organizative, materiale, 

financiare, teknologjike) sipas përcaktimit në dokument dhe nevojave.
Ekipi drejtues i Shërbimit që do të merret me implementimin e ndryshimeve ligjore e organizative, duhet të njohë mirë vizionin dhe objektivat e përcaktuara, si dhe burimet, instrumentet dhe procedurat që do të ndiqen.

Menaxhimi i nivelit të lartë gjatë implementimit të kësaj strategjie duhet të ndjekë me vëmendje vështirësitë, pengesat dhe shkaqet e rezistencës, dhe të marrë masa për shmangien e tyre.

Për ndjekjen nga afër të realizimit të detyrave dhe koordinimin e masave, do të ngarkohet një nga zëvendësdrejtorët e përgjithshëm, i cili duhet ë bashkëpunojë me Drejtorinë përkatëse të politikave të sigurisë dhe atë juridike e përafrimit ligjor në ministri. 

VII. INSTITUCIONET DHE ORGANET QË NGARKOHEN PËR ZBATIMIN E PROJEKTVENDIMIT.

Për zbatimin e kësaj Strategjie Dhe Plani Veprimi, ngarkohet Ministria e Brendshme,  Shërbimi Për Çështjet e Brendshme dhe Ankesat si dhe Policia e Shtetit.
VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTVENDIMIT.
Projektvendimi është hartuar nga Shërbimi për Çështjet e Brendshme dhe Ankesat në  Ministrinë e Brendshme dhe Drejtoria e Programimit, Standardizimit dhe Harmonizimit të Kuadrit Rregullator. 
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE.

Zbatimi i strategjisë së zhvillimit të SHÇBA-së dhe planit të veprimit ka kosto të përafërt në vlerën 362.970.000 lekë.
Kjo kosto do të nevojitet e ndarë gjatë 4 viteve të implementimit të strategjisë.
PROPOZUESI
                                                           

MINISTRI 
 SANDËR LLESHAJ 

� Raport i vlerësimit të jashtëm ICITAP

Relacion shpjegues për draft strategjinë e SHÇBA-së 2020 - 2024”.

